
Shu bois, tadqiqot doirasida global tarmoqning best-programming.uz  manzilida axborot-ta’lim 

muhiti yaratildi. 

Ushbu axborot-ta’lim muhiti “Algoritmik fikrlashini rivojlantirish”, “Topshiriqlar”, “Video darslar” 

va “Metodik yordam” bo‘limlaridan iborat bo‘lib, undagi elementlardan talabalar ochiq foydalanish 

imkoniyatiga ega. 

Tajriba sinov ishlari tahliliga ko`ra ma’lum bo`ldiki, mazkur axborot-talim muhiti dasturlashni 

o‘qitish sifati samaradorligini yanada oshiradi, talabalarning dasturlashga oid algoritmik fikrlashini 

rivojlantirishda ma’lum darajada xizmat qiladi. 

TA’LIM TIZIMIDA RAQAMLI TEXNOLOGIYALARDAN FOYDALANISH – TA’LIM 

SIFATINI OSHIRISHNING SAMARALI USULI 

Turdiyeva G.S.,    Akramov O. I. 
Buxoro davlat universiteti, Buxoro, O’zbekiston 

  Bugungi kunda ta'lim tizimi iqtisodiy o'sish va samarali mehnat munosabatlari bilan ajralib 

turadigan raqamli jamiyatga ishonchli o'tishni ta'minlashga qaratilgan bo'lishi kerak. Sun'iy intellektga 

asoslangan kompyuterlar allaqachon mehnat bozorida faol qo'llanilmoqda, ular muntazam ishlarni 

muvaffaqiyatli bajarmoqda. Zamonaviy insonning vazifasi innovatsiyalarni yaratish va amalga oshirish 

uchun ijodkorlik va ijodiy fikrlashni ko'rsatishdir. Kelajakning raqamli sanoatini yaratish, inson kapitalini 

rivojlantirish darajasini oshirish orqali ta’limda raqamli transformatsiyani ishga tushirishni, ta’limda tezkor 

suratlarda raqamli o’zgarishni talab qiladi.  

Raqamli texnologiyalar endi nafaqat vosita, balki inson mavjudligi uchun yangi muhitdir. Raqamli 

ta'lim muhiti printsipial jihatdan yangi imkoniyatlarni taqdim etadi: sinfda o'rganishdan istalgan joyda va 

istalgan vaqtda o'qishga o'tish; individual ta'lim yo'nalishini loyihalash, shu bilan o'quvchi shaxsining ta'lim 

ehtiyojlarini qondirish; talabalarni nafaqat elektron resurslarning faol iste'molchilariga, balki yangi 

resurslar yaratuvchisiga aylantirish kabi imkoniyatlar. O'qituvchi qanchalik ko'p texnologiyaga ega bo'lsa, 

dars shunchalik qiziqarli va rang-barang bo'lishi mumkin. Bugungi kunda barcha ta’lim berish 

auditoriyalari iPad, planshetlar, smart-doskalar va boshqa turdagi ta’lim texnologiyalari bilan jihozlangan.  

Ta'limni raqamlashtirish mehnat bozorida, ta'lim standartlarida o'zgarishlarga olib keladi, aholining 

yangi kompetensiyalarini shakllantirishga bo'lgan ehtiyojlarni aniqlashga olib keladi va ta'lim jarayonini 

qayta tashkil etish, o'qituvchi rolini qayta ko'rib chiqishga qaratilgan. Taʼlimni raqamlashtirish strategiyasi 

sunʼiy intellekt, blokcheyn va virtual reallik kabi istiqbolli innovatsion texnologiyalarni nazarda tutadi. 

Binobarin, ta’limni raqamlashtirish uni tubdan, sifat jihatidan qayta qurishga olib keladi. O'qituvchi yangi 

texnologik vositalar va deyarli cheksiz axborot resurslaridan foydalanishni o'rganishi kerak. 

 O'quv jarayonidagi raqamli transformatsiya quyidagilarni o'z ichiga oladi: 

• Onlayn ta'limning video bilan integratsiyasi; 

• Virtual haqiqat; 

• Gamifikatsiya; 

• Smart imtihon portallari; 

• O'quv platformasi va boshqalar. 

• Veb-kvest texnologiyasi. 

Onlayn texnologiyalar orasida “Gamifikatsiya (oʻyinlashtirish)” texnologiyasi muhim oʻrin tutadi. 

Bu texnologiyani o'quv jarayoniga qo'llash va integratsiyalash kasbiy kompetentsiyani samarali 

shakllantirish imkonini beradi, ushbu texnologiya talabalarning ilmiy-tadqiqot faoliyatini tashkil etish 

imkonini beradi. Virtual haqiqat ko'zoynaklari yoki bosh kiyimlari yordamida o'zaro aloqada bo'lishi 

mumkin bo'lgan 3D muhitning simulyatsiyasini yaratadi. Bu texnologiyalar tarix, geografiya, biologiya 

kabi fanlarni jonlantiradi, 3D insonni modellashtirishdan foydalangan holda anatomiya va jarrohlikdan dars 

berish imkoniyatini yaratadi.  

Veb-kvest - bu muammoli vazifa, Internet resurslaridan foydalangan holda loyiha. Webquest orqali  

har qanday mavzu bo'yicha talabalarning loyiha faoliyatini tashkil qilish, talabalarni o'qituvchidan mustaqil 

ravishda bilim olishga undash, talabalarning tadqiqot va ijodiy qobiliyatlarini rivojlantirish imkoniyatini 

yaratadi. 

Klaxoon-bu bir platformada birlashtirilgan fikr-mulohazalar va o'zaro aloqalarni tashkil qilish uchun 

turli xil vositalar to'plami. Talabalarning platforma bilan asosiy aloqasi telefon yoki planshet orqali amalga 

oshiriladi. Klaxoon aqliy hujum seanslari, uchrashuvlar o'tkazish, loyihalarni boshqarish va tezkor 

jamoaviy ish uchun harakat qilishdan manfaatdor bo'lishi mumkin bo'lgan raqamli hamkorlik vositalari va 

resurslari ro'yxatiga qo'shadigan yana bir bulutga asoslangan all-in-one vositasi bo’lib hisoblanadi. Bu 

platformadan talabalar bilan interfaol muloqotni tashkil etish uchun foydalanish mumkin.  

Ta'limda gadjetlar va dasturlar masofaviy o'qitish, uy vazifalarini tayyorlash va bajarish, taqdimotlar 

qilish, dasturlash va ijodiy vazifalarni bajarish uchun ishlatiladi. Virtual va kengaytirilgan haqiqat 

materialni yaxshiroq idrok etishga va o'rganishni yanada interaktiv qilishga yordam beradi. Ta'limda 

o'qituvchiga xos bo'lgan interaktivlik va intellektual komponentni kuchaytiradigan o'quv dasturi yaratish 

imkonini beradi.  

Web 2.0 vositalari, bloglar, vikilar, ijtimoiy tarmoqlar, 3D muhit stimulyatorlari, Google bulut 

xizmatlari, Klaxoon bulutli platformalar, Office 365 va boshqalar orqali ta’lim jarayonini tashkillashtirish  

motivatsiyani oshirish, ta'limda innovatsion metodlarni qo’llash; o'qitishda grafik vizualizatsiya usullaridan 

foydalanish; axborot madaniyatini shakllantirish; ijodiy muammolarni hal qilish; o'quv faoliyatini 

optimallashtirish imkoniyatini yaratadi. Bu esa ta’lim jarayonini sifatli tashkil etish, talabalarning ijodkorlik 

qobiliyatini oshirish, ilmiy lohiyalar va ishlanmalarni yaratish va amaliyotga tadbiq etish, janoh standartlari 

talabiga mos malakali kadrlarni tayyorlash kabi ta’limdagi muhim masalalarni hal etadi.  

Raqamli ta’lim o‘quv jarayonida faol foydalanish imkonini beruvchi tegishli raqamli kontent va 

uslubiy materiallar bilan birga bo‘lgandagina samarali bo‘ladi. 

 

KORXONA MAHSULOTLARI ELEKTRON SAVDOSINI BOSHQARISHDA      

AXBOROT TEXNOLOGIYALARI 

Tuychiyev Sh.Sh. 
Toshkent moliya instituti, Toshkent , O’zbekiston 

Axborot texnologiyalari iqtisodiyotning barcha tarmoqlari uchun yangi imkoniyatlarni taqdim etadi. 

Bugungi kunda axborot texnologiyalarining jadal rivojlanishi natijasida iqtisodiyot tub o'zgarishlarga 

uchramoqda va undan foydalanish orqali savdo ishlarini amalga oshirish xaridorlarga xizmat ko’rsatish 

qulaylashmoqda va tezlashmoqda. 

Bugungi kunda ishlab chiqarish korxonasini elektron savdosini  boshqarishda axborot 

texnologiyalari keng miqyosida qo’llanilmoqda bu esa optimal strategiyalari uzoq muddatli raqobatdosh 

ustunlikni yaratish va korxonaning investitsion jozibadorligini oshirishning asosiy omiliga aylanmoqda. 

Samarali boshqaruv pul yoki moddiy boyliklar kabi resursdir. Aynan axborot texnologiyalarini ishlash 

imkoniyatlarni oshirish savdo jarayonlarini avtomatlashtirish orqali, doimiy ravishda o'zgarib turadigan 

bozor kon'yunkturasiga dinamik javob berishga, korxona faoliyatining barcha jabhalarini nazorat qilishga, 

qiyinchiliklarni tezda aniqlashga va hozirda eng zarur bo'lgan joyda harakatlarni amalga oshirishga yordam 

beradi. So'nggi yillarda iqtisodiyotni rivojlantirishda ilg'or texnologiyalar va innovatsiyalaming ahamiyati 

oshib bormoqda. Eng yangi texnologiyalar ishlab chiqarish va biznes jarayonlarining samaradorligini 

oshirishi mumkin. Eng yangi texnologiyalar inson faoliyatining barcha yangi sohalari va sohalariga kirib 

borishi bilan an'anaviy yondashuvlar va ish uslublari o'zgaradi. Axborot-kommunikatsiya 

texnologiyalarining (AKT) paydo bo'lishi va tarqalishi global iqtisodiyotga shu qadar ta'sir ko'rsatdiki, 

yangi bir hodisa -raqamli iqtisodiyot paydo bo'ldi. Аqilli texnologiyalari ta'siri ostida odamlaming turmush 

tarzi o'zgara boshladi, foydalanuvchilar o'rtasidagi aloqalar o'zgardi - turli jug'rofiy mintaqalar, faoliyat 

sohalari va boshqalardagi odamlar o'rtasida aloqa o'rnatish imkoniyati paydo bo'ldi. 

Zamonaviy sharoitda axborot texnologiyalaridan foydalanmasdan korxonani samarali boshqarish 

mumkin emas. Dasturiy ta'minot mahsuloti va ishlab chiquvchi kompaniyani to'g'ri tanlash korxonani 

avtomatlashtirishning birinchi va aniqlovchi bosqichidir. 2023 yilga kelib, kompaniyalarning 80 foizi 

tarqoq resurslar va maʼlumotlarni boshqarish, optimallashtirish va himoya qilish uchun sunʼiy intellekt (AI) 

